
פּרק פה-פו

אין די פרקים ווערן ערקלערט:


נטילת ידים אינדערפרי ביים אויפשטיין. - מ'זאָל נישט צובינדן דעם קלייד אַרום די לינקע האַנט, כדי צו ווייזן די חביבות פון מצות תפילין. - אַ תפילה נאָך ברכת ציצית, ניצול צו ווערן פון קנאה, שנאה און כעס. - דער חיוב אַרויסצוגיין פון הויז אָנגענטוהן אין טלית און תפילין, און ספעציעלע תפילות צו זאָגן ביים אַרויסגיין פונעם הויז. - דער מענטש זאָל מתפּלל זיין אויף פּרנסה אויף אַ היתר'דיקן וועג, פון דעם אויבערשטן און נישט פון מענטשן. - אַ מעשה פון זוהר ווי ווייט די חז"ל זענען�	געווען נזהר צו זיין נהנים מיגיע כפּם.


די ימים טובים ווייזן אויף די חשיבות פון אידן קעגן די אומות העולם. -די וויכטיקייט פון זאָגן די פּיוטים. - אַ מעשה פון רבי שלמה גבירול ז"ל. -הזכרת נשמות דעם לעצטן טאָג פון יום טוב. - דער נס וואָס איז פאָרגעקומען אין בית המקדש "עומדים צפופים ומשחוים רווחים", ווייל דער בית המקדש של מעלה איז אַראפּגעקומען אנשטאט דעם בית המקדש של�	מטה, מיט די נשמות פון די אבות און די צדיקים.

פרק פ"ה


אין דעם פרק ווערט דערקלערט:�נטילת ידים אינדערפרי ביים אויפשטיין


א. בחמלת,


דער אויבערשטער דערבאַרעמט זיך אויפן מענטש, וועגן דעם לייגט ער צוריק נשמות אין גוף פון די מענטשן, ווייל ביי נאַכט שלאָפט דער מענטש מיד און איז גלייך צו א טויטן, און דער באַשעפער מיט זיין פיל רחמנות וואַרפט אַ שלאָף אויפן מענטש, אַז דורך דעם שלאָף זאָל אוועק גיין דער מידיקייט פון דער גוף, און די טירחא פון די איברים, און די כוונה פון דעם אויבערשטער איז זיכער נישט אַז דורך דעם זאָל זיך דער מענטש מזרז זיין דער גוף צו אַ עבירה חס ושלום, נאָר אַז ער זאָל דונען דער אויבערשטען. 


זיין געוואָרנט נישט צו צימאַכען די העקלין פון די העמד פון די לינקע האַנד


ב. ועל כן ,


און וועגן דעם דאַרף דער מענטש אויך צו פארשטיין צו דערפילן דער רצון פון באַשעפער און גלייך ווען ער שטייט אויף זאָל ער זיך וואַשען די הענט און זאָל נישט גיין קיין פיר איילן אָן זיך וואַשען, און דער נאך אַז ער טוט אָן זיינע קליידער זאָל ער זיין געוואָרנט נישט צו צומאַכען די העקלין פון די העמד פון די לינקע האַנד, צו ווייזען דורך דעם אַז די לינקע האַנט איז משועבד צו דער מצוה פון תפילין און איך האָב שוין אויבן גשריבען אַז ווען דער מענטש טוט אָן זיין ציצית איז דעמאלטס אַ עת רצון מתפלל צו זיין ער זאָל ניצול ווערין פון קנאה און שנאה און כעס, וועגן דעם שרייב איך דאָ די פּסוקים וואָס זענען מסוגל צו זאָגן ווי אַ תפלה נאָך דער ברכה פון ציצית, און דאָס איז דער נוסח פון די פּסוקים און דער תפילה: 


"קָרָאתִי בְכָל לֵב, עֲנֵנִי ה', חֻקֶיךָ אֶצֹרָה" (תהלים קיט, קמה)


"נדבות פּי רצה נא ה', ומשפּטיך למדני" (שם שם, קח).


"אגורה באהלך עולמים, אחסה בסתר כנפיך סלה" (שם סא, ה).


"הצילני מדמים, אלהים אלהי תשועתי, תרנן לשוני צדקתך" (שםן נא, טז).


"שויתי ה' לנגדי תמיד, כי מימיני בל אמוט" (שם טז, ח)


"נודע ביהודה אלהים, בישראל גדול שמו" (שם עו, ב)


"אשא כנפי שחר, אשכנה באחרית ים" (שם קלט, ט).


"תהי ידך לעזרני, כי פקודיך בחרתי" (שם קיט, קעג).


"חסדך ה' מלאה הארץ, חקיך למדני" (שם שם, סד).


"נאור אתה, אדיר מהררי טרף" (שם עו, ה).


"מכל פּשעי הצילני, חרפּת נבל אל תשימני" (שם לט, ט).


"כחסדך חיני ואשמרה עדות פּיך" (שם קיט, פח).


"עיני תמיד אל ה', כי הוא יוציא מרשת רגלי" (שם כה, טו).


"סעדני ואושעה, ואשעה בחקיך תמיד" (שם קיט, קיז).


דערנאָך


זאָל ער לייגן זיין האַנט אויף דער מזוזה און זאָל ארויף לייגן זיין האַנט אויף די אויגן און זאָל מתפלל זיין: 


ג. רבונו של עולם,


נעם אָראָפ פון מיר שלעכטע מחשבות און איך זאָל געהיט ווערען היינט און יעדער טאָג פון זינד און דעם זכות פון די דריי מצות מזוזה תפילין ציצית, און איך זאָל געהיט ווערן פון עין הרע און פון יעדע כישוף און אַז ער שטייט ביי דער מזוזה זאָל ער אַזוי זאָגן "שְמַע יִשְרָאֵל ה' אֱלֹהֵינוּ ה' אֶחָד יָחִיד וּמְיוּחָד יַחֵד לְבָבִי לְאֲהַבָה וּלְיִרְאָה אֶת שְמֶך הַגָדוֹל הַגִבּוֹר וְהַנוֹרָא בְּכָל לְבָבִי וּבְכָל נַפְשִי" און דער נאָך זאָל ער זאָגין די אכט פּסוקים פון אַשְרֵי תְמִימֵי דָרֶך (תהלים קיט, לג- מ) וואָס הייבן זיך אָן מיט די אות ה' און ענדיגט זיך מיט די אות י' וואָס דאָס איז די אותיות י"ה און דאָס איז מרמז אויף דער שם י"ה און דער נאָך זאָל ער זאָגן די פּסוקים (משלי יח, י) "מִגְדֹל עוֹז שֵם ה' בוֹ יָרוּץ צַדִיק וְנֵשְגָב"  (תהלים קכב, ד) "שִׁבְטֵי יָה עֵדוּת לְיִשְׁרָאֵל לְהוֹדוֹת לְשֵם ה'" און דער נאך זאָל ער זאָגן: 


ד. רבונו של עולם,  


רבונו של עולם זיי מיך מציל פון יעדע זינד און די זכות פון די דריי מצות מזוזה, ציצית, תפילין, (תהלים לא, ב) "בְּךָ ה' חָסִיתִי אַל אֵבוֹשָׁה לְעוֹלָם בְּצִדְקָתְךָ פַלְּטֵנִי"


און זאָל


מכוין זיין און דעם פסוק וואָס ער הייבט זיך אָן מיט אַ ב' און ענדיגט זיך מיט אַ י', וואָס דאָס איז אַ רמז אויף די צוועלף שבטים און זאָל זאָגן:


רבונו של עולם,


און דעם זכות פון די צוועלף שבטים היט מיך, און זיי מיך מציל פון יעדע זינד און פון יעדע עין הרע עס זאָל נישט שולט זיין, נישט אין מיר און נישט אין מיינע קינדער, און נישט אין מיינע קינדס קינדער ביז אייביג, און זאָל נישט שולט זיין קיין עין הרע, נישט אין מיר, און נישט אין מיינע אייניקלעך ביז אייביג. און קיין עין הרע זאָל נישט שולט זיין נישט אין אונזער געלט, און נישט אין אונזער גוף, השם יתברך זאָל היטן מיין ארויס גיין און מיין אהיים קומען צו חיים און צו שלום פון יעצט ביז אייביג.


ה' ישמר צאתי ובואי לחיים ולשלום מעתה ועד עולם.


ה' שומרי ה' צילי על יד ימיני".


ונדעה נרדפה לדעת את ה',


נכון כשחר מוצאו.


לא יתיצב איש בפניכם, פחדכם ומוראכם יתן ה' אלהיכם�על פני כל הארץ אשר תדרכו בה, כאשר דבר לכם.


מכשפה לא תחיה.


ולכל בני ישראל לא יחרץ כלב לשונו.


אתה הראית לדעת כי ה' הוא האלהים, אין עוד מלבדו. 


אין דער נאך


אַז ער גייט אַרויס אויף דער גאַס זאָל ער תמיד מהרהר זיין אין די מצות אַזוי ווי איך האָב געשריבן אין אַנדערן פרק.


פאַרן אַריין גיין אין שול זאָל מען זאָגן "זֶה הַשַעַר לַה' צַדִיקִים יָבוֹאוּ בוֹ"


ה. ותפלה זו,


און די תפלה העלפט ניצול צו ווערין פון רוחות רעות און פון כישוף, און עס העלפט אויך אויף גרויס הצלחה אין משא ומתן, און זיין תפילה גייט ארויף און הימל אונטער דעם כסא הכבוד, און צוויי הייליגע מלאכים זיינען אָן געגרייט צוא באַגלייטען דער וואס גייט ארויס פון זיין הויז אונגעטון מיט טלית און תפילין , און די מלאכים בענטשן אים און געבין נישט קיין רשות צוא די מקטריגים וואָס שטייען ביי די טיר זיי זאָלן אים חס ושלום מזיק זיין, דער נאָך פאַר ער גייט אַריין און שול זאָל ער זאָגן דעם פסוק (תהלים קיח, כ) "זֶה הַשַעַר לַה' צַדִיקִים יָבוֹאוּ בוֹ", און דער נאָך זאָל ער גיין און שול און זאָל מתפלל זיין צום אויבערשטען אַז ער זאָל אים געבין זיין פרנסה בריוח, בהיתר און נישט באיסור און זיין פרנסה זאָל זיין פון די האַנט פון באַשעפער און זאָל נישט זיין איבערגעגעבן און די האַנט פון אַ מענטש . 


סיי גוטס און סיי שלעכטס איז דער מענטש מעורר דורך זיינע מעשים


ו. בא וראה,


קום און זעה וואָס עס שטייט און זוהר (פר' לך לך) רבי אלעזר איז געגאַנגען צו זיין שווער און רבי חיא און רבי יוסי און רבי חזקיה זענען געגאַנגען מיט אים האט רבי אלעזר געזאָגט עס קען אויף דער וועלט נישט געשעהן סיי גוטס און סיי שלעכטס נאָר דער מענטש איז דאָס מעורר מיט זיינע מעשים, דערפאַר זאל ער אָן הייבן מיט ליבשאַפט עוסק זיין מיט מצות, און דעמאָלטס וועט די שכינה קומען און אויס שפרייטן זיינע פליגיל אויף זיי, און זיי האָבן עוסק געווען און  תורה, אינמיטען וועג ווען זיי זענען געגאַנגען האט זיי באַגעגנט רבי ייסא מיט נאָך אַ איד האָט דער איד געזאָגט עס שטייט (תהלים כה, א) לְדָוִד אֵלֶיךָ ה' נַפְשִי אֶשָֹא" און האָט אויף דעם געזאָגט אַ תירוץ, אַז די כוונה פון דוד המלך עליו השלום איז געווען, כדי אַז זיין נשמה זאָל אַרויף גיין צום פלאַץ פון די הויכע קדושה וואָס זיין שורש איז פון דאָרט, וועגן דעם האָט ער נישט געזאָגט מזמור לדוד.


האָט


רבי אלעזר אים געפרעגט ווי אַזוי ער הייסט? האָט ער אים געענטפער איך הייס יועזר, האָט רבי אלעזר געזאָגט צו יענעם איד אַז, יועזר און אלעזר איז די זעלבע נעמען. און דער יועזר האָט זיי מגלה געווען פיל סודות.


עס איז נישט ראוי צו נעמען פון זיי קיין געלט אומזינסט


אמר לי',


האָט רבי אלעזר אים געפרעגט וואָס איז דיין אַרבעט? האָט יועזר אים געענטפערט, איך בין געווען אַ מלמד תינוקות אין מיין שטאט אין יעצט איז געקומען רבי ייסא פון כפר חנן צו מיין שטאָט, האָבען די מענטשען צוגענומען פון מיר די קינדער און האָבן עס געגעבען צו אים [רבי ייסא], אין די שטאָט לייט האָבן מיר געגעבען באַצאָלט אַזוי ווי די צייט וואָס איך האָב געלערענט מיט זייערע קינדער, אָבער איך האָב פאַרשטאַנען אַז עס איז נישט ראוי צו נעמען פון זיי קיין געלט אומזינסט, וועגען האָב איך מיך פאַרדינגען צו באַדינען מיט רבי ייסא און פון אים מקבל זיין תורה. האָט רבי אלעזר געזאָגט אַז די ברכות פון מיין טאַטען וואָלט מען דאָ געדאַפט האָבן כדי צו בענטשען יועזר מיט פרנסה, זענען אַלע אויפגעשטאַנען און זענען געקומען צו רבי שמעון בן יוחאי, און זיי האָבן געלערנט תורה פאַר רבי שמעון בן יוחאי.


רבי שמעון בן יוחאי האָט געזאָגט אויף רבי יועזר "ואתה תגיל בה' בקדוש ישראל תתהלל".  


ח. יומא חד,


איין טאָג האָבן זיי עוסק געווען אין הלכות נטילת ידים, האָט רבי שמעון בן יוחאי געזאָגט, דער וואָס וואַשט זיך נישט געהעריג צום עסן, חאָטש ער ווערט געשטראָפט אויף יענע וועלט, האָט ער נאָך אויך דער וועלט אַן עונש אַז ער ווערט אַ אָרימאַן. אָבער דער וואָס וואַשט זיך אַזוי ווי עס דאַרף צו זיין איז ער גורם ברכות פון הימעל אויף זיינע הענט, און ער ווערט געבענטש מיט עשירות, דער נאָך האָט רבי שמעון בן יוחאי געזען אַז רבי יועזר וואַשט זיך זיינע הענט ווי עס דאַרף צו זיין, און מיט אַסאַך וואַסער, האָט רבי שמעון בן יוחאי געזאָגט בדרך תפלה צו השם יתברך, מלא ידיך מברכותיך [ר"ת מים] פיל אָן זיינע הענט מיט דיינע ברכות. אין אַזוי איז טאַקע געווען, אַז ער האָט געטראָפן אַ אוצר, און ער איז געוואָרן רייך, און האָט עוסק געווען אין תורה אַ גאַנצן טאָג. און האָט געגעבען אַסך צדקה און פּרנסה פאַר אָרימע לייט בסבר פּנים יפות, און רבי שמעון בן יוחאי האָט אויף אים געזאָגט דעם פּסוק (ישעיה מא, טז) "ואתה תגיל בה' בקדוש ישראל תתהלל".  


ט. נלמד,


פון די מעשה זעהן מיר, אַז אַ מענטש דאַרף אַכטונג געבען אַז ער זאָל פאַרדינען זיין פּרנסה, און ער זאָל נישט נעמען צדקה, ווייל ווי מיר זעהן אַז דער חסיד יועזר האָט מען אים אַליין געגעבען געלט, אין פונדעסטוועגן דאָך האָט ער נישט געוואָלט נעמען קיין געלט אומזינסט נאָר וואָס ער האָט פאַרדינט מיט זיינע אייגענע הענט און מיט יושר.


י. וגם צריך,


און אויך דאַרף אַ מענטש געוואָרנט זיין אין נטילת ידים, סיי אין וואַשען זיך פאַרן עסען, און סיי מיטן וואַשן זיך מים אַחרונים, און דעמאָלטס וועט מקוים ווערן דער פּסוק "מלא ידיך מברכותיך", און השם יתברך וועט שיקן ברכה והצלחה אין זיינע ווערק, ובכל אשר יפנה יצליח, און אַלעס ער וואָס ער וועט טוהן וועט ער מצליח זיין.

פרק פ"ו


אין דעם פּרק ווערט דערקלערט: די געוואַלדיגע נחת רוח וואָס מען האָט אין הימל בשעת'ן זאָגן פּיוטים 


א. כִּי אֶקַח מוֹעֵד,


דוד המלך עליו השלום האָט געזאָגט "כִּי אֶקַח מוֹעֵד אֲנִי מֵישָׁרִים אֶשׁפּוֹט", דאָס האָט ער געזאָגט ווייל ער האָט געזען אַז די אידן כאָטש זיי עסן און טרינקען און פרייען זיך אַ שמחה של מצוה, זענען זיי פאָרט עוסק אַ האַלבן טאָג אין תפילות און זענען מאריך אין פּיוטים און דערנאָך לערנען זיי תורה, און דאָס איז מרומז אין דעם וואָרט משרים, די מ' איז מרמז צו די פערציג טעג וואָס די תורה איז געגעבן געוואָרן, די ש' מיט דריי קעפּלעך איז מרמז אַז כאָטש די אידן זענען עוסק אין שמחת שבת און אויך אין שמחת ימים טובים, פון דעסטוועגן זענען זיי נישט מבטל די דריי תפלות, שחרית מנחה וערבית. און נאך מער מיר זענען נאָך מוסיף פּיוטים און שירות פון קרובץ וואָס דער קרובץ מאַכט קול רנה וישועה באהלי צדיקים, און דאָס איז מרומז אין די אותיות ר"י פון משרים, דאָס מאַכט רנה ישועה, און די ענדע ם פון מישרים איז מרומז אויף די גאולה, וואָס וועט קומען במהרה, וואָס זי איז מרומז אין ישעיה, אין דעם פּסוק למרבה המשרה. צו זאָגען כאָטש מיר פרייען זיך אין אונזער יום טוב, פונדעסטוועגן זענען מיר מתפּלל אויף דער גאולה וואָס וועט זיין במהרה, און דעמאָלטס וועט זיין אַן אמת'ע שמחה, אַז השם יתברך וועט דערפרייען ציון און ירושלים.


דער וואָס זאָגט אַז עס איז נישט קיין גרויסער חיוב צו זאָגען פּיוטים, דער איז נישט מאריך ימים חס ושלום


ב. ואיתא בזוהר,


אין זוהר שטייט אַז די אידן לויבן פריער השם יתברך מיט שירות ותשבחות אין די שולן און אויך אין בתי מדרשים און דערנאָך קומען זיי אַהיים און זענען מסדר זייער טיש לכבוד שבת און זאָגען דאָס אַלץ איז לכבוד שבת און לכבוד יום-טוב. דעמאָלטס זאָגען די מלאכים: וואויל איז צו דעם פאָלק וואָס זענען זיך אַזוי נוהג. דערפאַר זאָל נישט גרינג זיין אין דיינע אויגען דאָס זאָגען די פּיוטים, און עס איז איין חיוב אויף יעדן מענטש צו זאָגען די פּיוטים מיט שמחה און מיט כוונה פון דעם האַרץ, וואָרום אין יעדן פּיוט איז פאַרהאַן וואונדערליכע סודות, און די פּיוטים זאָלן ביי דיר נישט גלייך זיין ווי אַ מעשה, ווייל די פּיוטים זענען נתחבר געוואָרן דורך די עצות פון די מלאכים וואָס זענען אַנטפּלעקט געוואָרן צו ר' אלעזר הקליר וואָס ער האָט מסדר געווען די פּיוטים על פּי א"ב און על פּי תשר"ק. דען אַזוי איז מען מזמר אויף דעם הימעל, און עס איז ביי מיר איין קבלה פון זקנים און חסידים, אַז דער וואָס איז מקיל אין דעם זאָגען די פּיוטים, און ער זאָגט, עס איז נישט קיין גרויסער חיוב צו זאָגען זיי, דער איז נישט מאריך ימים חס ושלום, דען אַלע וואָס האָבן מחבר געווען די פּיוטים זענען געווען גדולי הדור וואָס צו זיי איז געטאָן געוואָרן פיל נסים ביי זייער לעבן און נאָך זייער טויט.


אַ מורא'דיגע מעשה וועגן ר' שלמה אלקב"ץ


ג. וכדמצינו בגדול הדור,


אַזוי ווי מיר געפינען ביי אַ גדול הדור, וואָס ער האָט געהייסן ר' שלמה אלקב"ץ, וואָס ער איז בקי געווען אין חכמת הקבלה און אויך אין דקדוק און האָט מחבר געווען פיל פּיוטים און מחמת זיין פיל חכמה האָבן די ישמעאלים זיך מתקנא געווען אין אים, און איין ישמעאלי האָט אים גע'הרג'ט און האָט אים באַגראָבן אין זיין גאָרטן ביי אַ פייגן בוים, האָט די תאנה געשפּראָצט אירע פּירות פאַר די צייט און עס האָט אויף איר געוואַקסן זייער גרויסע און שיינע פייגן, האָבן די אַלע שטאָט לייט זיך פאַרוואונדערט דערויף.


ד. והדבר בא אל המלך,


אין די זאַך איז אָנגעקומען צום מלך פון די ישמעאלים, האָט דער מלך געזען די פּירות און האָט זיך פאַרוואונדערט, און האָט געשיקט נאָך דעם ישמעאל און האָט אים געפרעגט וואָס פאַר אַ פּעולות האָט ער געטאָן די פּירות זאָלן פאַרטיג ווערן פאַר די צייט, און פון וועגן פיל פּחד האָט דער ישמעאל נישט געקענט ענטפערן. דאָס איז געווען פון השם יתברך כדי דער ישמעאל זאָל געהאָנגען ווערן. האָט דער מלך געהייסן דעם ישמעאל שטראָפן מיט שווערע יסורים. ביז ער האָט געמוזט מתודה זיין, אַז פון דעם טאָג אָן וואָס ער האָט גע'הרג'ט, דעם רבי שלמה אלקב"ץ, האָט אויף דעם בוים אָנגעהויבן צו וואַקסן פּירות פאַר דער צייט. האָט דער מלך געהייסן דעם רוצח הענגען אויף דעם זעלבן בוים.


עס איז גוט אינזינען צו האָבן דעם נאָמען פון דעם מחבר בשעת'ן זאָגן דעם פּיוט


דער כלל איז,


אַז גאָר די עדה גדולי הדור האָבן מתקן געווען די פּיוטים, דערפאַר איז גוט אינזינען צו האָבן דעם נאָמען פון דעם מחבר בשעת ער זאָגט דעם פּיוט וואָס ער האָט מחבר געווען, און בפרט אין שבתים און ימים טובים, וואָס דעמאָלטס גייען אויף די נשמות מיט די תפילות פון די אידן.


עס איז אַ גוטער מנהג דעמאָלטס מזכיר נשמות זיין


ה. ומנהג יפה,


און עס איז אַ גוטער מנהג דעמאָלטס מזכיר נשמות זיין, און אויף זיי מתפּלל זיין אַז זייער נשמה זאָל רוען אין דעם היכל צרור החיים, און בפרט ער מוז דערמאַנען די נשמה פון זיין פאָטער און זיין רבי, און ער זאָל נישט זאָגען בעבור שאני נודר צדקה בעד הזכרת נשמתם, פון וועגן וואָס איך בין מנדר צדקה פאָר זייערע נשמות. ווייל טאָמער חס ושלום וועט ער פארזוימען צו געבן די צדקה וואָס ער איז מנדר, און דעמאָלטס די נשמה וואָס ער האָט מנדר געווען צדקה פאַר אים וועט זי פאַרקערט ווערן צו אַ מקטרג אויף אים, און אַז ער זאָגט יאָ בעבור שאני וכו', זאָל ער זען תיכף נאָך יום טוב אָפּגעבן דאָס וואָס ער האָט אין זינען געהאַט בשעת מעשה צו געבן פאַר די נשמות, און מען דאַרף דערמאַנען די נשמות פון אונזערע עלטערן די קדושים אין יעדן יום טוב, פון וועגן זייער זכות זאָל ביישטיין צו אונז און צו אונזערע קינדער אויף אייביג אמן.

